Китайса инженернӧй стрӧитчан корпорация, коді пырӧ медыджыдъяс лыдӧ, дась пырӧдчыны «Белкомур» балаӧ

Китайса гражданскӧй инженернӧй стрӧитчан корпорацияса юрнуӧдысьяс (China Civil Enginееring Construction Corporation (ССЕСС) юӧртісны «Белкомур» дінмукостса компания» ВАК акционернӧй капиталын инвесторӧн лоны кӧсйӧм йылысь. Та йылысь юӧртіс Коми Республикаса Юралысьӧс вежысь Александр Буров «Белкомур» кӧрт туй магистраль стрӧитан бала кузя Россия да Китай костын сёрнитчӧм бӧрын вӧчӧм кывкӧртӧдъяс серти.
Балаын участвуйтӧм кындзи, Китайса гражданскӧй инженернӧй стрӧитчан корпорацияса юрнуӧдысьяс дасьӧсь сетны отсӧг Китай сӧвмӧдан канму банклысь ичӧт прӧчента ставкаӧн дыр кадколаст кежлӧ сьӧм ресурсъяс  кыскӧмын. Таысь кындзи, Войтыркостса мытшӧдъяс туялӧм кузя Китай фондса юрнуӧдысьяскӧд аддзысьлігӧн сёрнитісны сы йылысь, медым видлавны баласӧ российско-китайскӧй межправительственнӧй комиссия вылын да 2013 вося рака тӧлысьын кырымавны «Белкомур» магистраль стрӧитан бала збыльмӧдӧм кузя ӧтув уджалӧм йылысь витнанладорсянь артмӧдчӧм. Артмӧдчӧмсӧ кырымаласны сэк, кор КНР веськӧдлысь волас визитӧн Россияӧ, юӧртіс А.Буров.
